REPUBLIKA E SHQIPERISE

KESHILI I MINISTRAVE

Nr. Prot. Tirang, mé / /2018

PROJEKTVENDIM
Nr._,daté . .2018

PER PERCAKTIMIN E AUTORITETEVE KOMPETENTE DHE PROCEDURES QE
DO TE NDIQET, PER PERMBUSHJEN E DETYRIMEVE TE CAKTUARA NGA
GJYKATA PER TE MITURIN NE KONFLIKT ME LIGJIN

Né mbéshtetje té nenit 100 té Kushtetutés sé Republikés sé Shqipérisé, té nenit 102 té pikés 3
té ligjit nr. 37/2017, daté 30.03.2017 “Kodi i Drejtésisé Penale pér té€ mitur”, me propozimin e
ministrit t& Drejtésisé, Késhilli i Ministrave

VENDOSI:

KREU I
RREGULLA TE PERGJITHSHME

Neni 1
Objekti

1. Ky vendim pércakton autoritetet kompetente dhe procedurén qé ndiget prej tyre né rastet
kur gjykata urdhéron té miturin né konflikt me ligjin té pérmbushé njé nga detyrimet e
caktuara né pérputhje me nenin 120 té ligjit nr. 37/2017, daté 30.03.2017 “Kodi i Drejtésisé
Penale pér té Mitur”.

2. Qéllimi i pérmbushjes sé detyrimeve té caktuara né pikén 1 té kétij neni éshté
rishogérizimi, riintegrimi, rehabilitimi dhe parandalimi i rikryerjes sé veprés penale ose i
kryerjes sé njé vepre tjetér penale, duke i ofruar té miturit kujdes, asistencé dhe mbikéqyrje.

Neni 2
Zbatimi i procedurés

Autoritet e caktuara né kété vendim dhe procedura gé do té ndiget prej tyre jané té njéjta
pavarésisht nése ‘pérmbushja e detyrimeve t€ caktuara’ jepet si dénim plotésues 0se Si dénim

jo me burgim.

KREU I1



AUTORITETET KOMPETENTE

Neni 3
Autoritetet kompetente né nivel gendror

1. Autoritet kompetent shté organi ose institucioni shtetéror, strukturat né nivel gendror dhe
vendor, gé brenda fushés sé veprimtarisé, sipas vendimit té gjykatés, ndjek pérmbushjen e
detyrimeve té caktuara ndaj té miturit né konflikt me ligjin.
2. Autoriteti kompetent caktohet nga gjykata varésisht natyrés sé detyrimit gé duhet
pérmbushur nga i mituri né konflikt me ligjin.
3. Autoritetet gendrore pérgjegjése pér zbatimin e kétij vendimi jané:

1) Ministria e Drejtésise,

i) Ministria pérgjegjése pér ¢céshtjet e arsimit;

i) Ministria pérgjegjése pér ¢éshtjet e punésimit;

Iv) Ministria pérgjegjése pér cgéshtjet e shéndetit;

V) Ministria e Brendshme.
4. Zbatimi i detyrimeve té caktuara nga gjykata ndaj té miturit né konflikt me ligjin kérkon
sigurimin e njé bashképunimi efektiv ndérmjet strukturave dhe autoriteteve gendrore e
vendore, si dhe organizatave gé mbrojné té drejtat e fémijés.

Neni 4
Autoritetet kompetente né nivel vendor

1. Drejtuesi i strukturés pérgjegjése pér shérbimet shogérore dhe drejtuesi i njésisé sé
mbrojtjes sé fémijés prané organeve té vetégeverisjes vendore pérgatit dhe pérditéson listat e
autoriteteve kompetente dhe personave pérgjegjés dhe ia dérgon ato strukturave vendore té
Policisé sé Shtetit, Prokurorisé dhe seksionit/gjykatés pérkatés.
2. Kriteret dhe procedurat e pérzgjedhjes sé personave pérgjegjés jané té njéjta me ato té
pérfagésuesve proceduralé té pércaktuar me udhézim té pérbashkét té ministrit qé
bashkérendon punén pér céshtjet e té drejtave dhe mbrojtjes sé fémijés dhe Ministrit té
Drejtésisé sipas ligjit pér té drejtat dhe mbrojtjen e fémijés.
3. Autoritete pérgjegjése né rastin e vendimit té gjykatés gé i mituri né konflikt me ligjin té
ndjeké arsimin e detyrueshém ose, sipas rastit, njé program mésimor jané:

i) drejtuesi i njésisé pérkatése arsimore vendore;

ii) drejtori i institucionit arsimor publik;

iii) mésuesi pérgjegjés.
4. Autoritetet pérgjegjése né zbatim té vendimit té gjykatés, qé i mituri né konflikt me ligjin té
ndjeké njé program té formimit profesional, sipas ligjit pér arsimin profesional jané:

i) drejtuesit e programeve mésimore dhe té formimit profesional (AFP)

i) pérfagésuesi i njésisé arsimore vendore (drejtorisé rajonale/zyrés arsimore), gé mbulon

institucionin arsimor publik, ofrues té¢ AFP-sé (shkollat publike profesionale);
Iii) pérfaqésuesi i zyrés rajonale/vendore té punésimit, g&¢ mbulon institucionin arsimor
publik, ofrues té AFP-sé;

Iv) pérfagésuesi i personelit mésimdhénés té institucionit publik, ofrues té AFP-sé;
5. Autoriteti pérgjegjés né zbatim té vendimit té gjykatés, gé i mituri né konflikt me ligjin té
pérmbushé detyrimet gé rrjedhin nga marrédhénia e punés e siguruar nga programet sociale té
punésimit éshté drejtuesi i zyrés rajonale ose vendore té punésimit té Shérbimit Kombétar té

2



Punésimit
6. Autoritetet pérgjegjése né zbatim té vendimit té gjykatés, qé i mituri né konflikt me ligjin té
ndjek njé program rehabilitues té trajtimit psikologjik ose mjekésor, pérfshiré, sipas rastit,
trajtimin detoksifikues nga pérdorimi i alkoolit ose drogés jané:

1)  shérbimet e shéndetit mendor pér fémijét dhe té rinjté né nivel vendor ose gendror;

i) drejtorité/institucionet e kujdesit té shéndetit (specialistét e shéndetit, mjeku i familjes);

i) strukturat e mbrojtjes sé fémijés né njésiné e geverisjes vendore ;

iv) Urdhri i Psikologut dhe drejtorité rajonale té Shérbimit Social Shtetéror.
7. Autoritet pérgjegjése né zbatim té vendimit té gjykatés, gé i mituri né konflikt me ligjin té
mos frekuentojé vende té caktuara dhe shogérohet me persona té caktuar jané:

i) shérbimi i provés,

i) strukturat e Policisé sé Shtetit,

1ii) ofruesit publiké dhe privaté té shérbimeve pér fémijét,

IvV) mésuesit,

V) prindérit ose kujdestarét e té miturit.

Neni 5
Bashképunimi i autoriteteve kompetente

1. Né rast se pérmbushja e detyrimit té caktuar nga gjykata pérfshin mé shumé se dy autoritete
kompetente, plani individual parashikon protokollet e komunikimit midis tyre dhe té
bashkérendimit té veprimtariseé.

2. Autoritetet kompetete bashképunojné me shogériné civile dhe organizatat jofitimprurése gé
ofrojné shérbime né fushén e té drejtave té té miturve.

Neni 6
Marrédhéniet e autoriteteve me prokuroriné dhe gjykatén

1. Nése vendimi i prokurorisi apo gjykatés parashikon detyrimin periodik pér raportim,
drejtori i strukturés pérgjegjése pér shérbimet shogérore né bashképunim me autoritetin
pérgjegjés lidhur me detyrimin e caktuar nga gjykata, pércakton né planin individual personin
pérgjegjés gé mban marrédhéniet me gjykatén.

2. Né rastin e zbatimit té pikés 1 té kétij neni, personi pérgjegjés, pérgatit njé raport me
shkrim dhe, nése ¢mohet e nevojshme nga prokuroria apo gjykata, mund té pyetet pér ecuriné
e pérmbushjes sé detyrimit té caktuar dhe marrjen e masave konkrete rast pas rasti.

3. Raporti sipas pikés 2 té kétij neni mbéshtetet né té dhénat e marra nga autoritetet e
pércaktuara dhe té pérfshira né realizimin e planit individual né varési té detyrimit té caktuar
me vendim té prokurorisé apo gjykatés.

KREU Il
PROCEDURA PER ZBATIMIN E VENDIMIT TE GJYKATES PER
PERMBUSHJEN E NJE DETYRIMI TE CAKTUAR

Neni 7
Hartimi i planit individual



1. Procedura pér zbatimin e vendimit té gjykaté pér pérmbushjen e njé detyrimi té caktuar
pércaktohet né planin individual.
2. Drejtuesi i strukturés pérgjegjése pér shérbimet shogérore né nivel vendor dhe autoritet
pérgjegjése té caktuara né vendimin e gjykatés jané kompetente dhe pérgjegjése pér miratimin
e planit individual pér pérmbushjen e detyrimit té caktuar nga gjykata pér té miturin né
konflikt me ligjin.
3. Drejtuesi i strukturés pérgjegjése pér shérbimet shogérore né nivel vendor dhe autoritetet
ose autoriteti kompetent i caktuara nga gjykata pér pérmbushjen e detyrimit né bashképunim
me grupin teknik ndérsektorial, gé funksion né nivel bashkie ose prané njésisé administrative
té bashkisé, jo mé voné se 10 (dhjeté) dité nga marrja e kétij vendimi, marrin masa pér té
lehtésuar dhe mbéshtetur zbatimin e planit individual pér té miturin konkret pér realizimin e
vendimit té gjykatés pér pérmbushjen e detyrimit/eve té caktuara.
4. Né hartimin e planit individual punonjési pér mbrojtjen e fémijés ndjek parimet, garancité
dhe té drejtat e parashikuara né legjislacionin né fuqi pér té drejtat e fémijéve.
5. Né hartimin e planit individual pér pérmbushjen e detyrimit té caktuar merret né
konsideraté:

i) mosha e té miturit,

i) gjendja mendore dhe emocionale,

iii) nevojat e vecanta,

iIv) ményra e jetesés dhe nevojat e tij, vecanérisht ato té lidhura me familjen,

v) edukimi ose puna,

vi) motivet e kryerjes sé veprés penale,

vii) géndrimi pas kryerjes sé veprés penale, si dhe

viii) rrethana té tjera, gé ndikojné né vendosjen e detyrimeve, dhe mbikéqyrjen e tyre.
6. Pér hartimin e planit individual merret mendimi i té miturit dhe sigurohet pjesémarrja e tij
sipas parashikimeve té legjislacionit né fuqi, si dhe mendimi i prindit té té miturit né konflikt
me ligjin.
7. Né hartimin e planit individual mbahet né vémendje kohézgjatje e pérmbushjes sé detyrimit
té caktuar né vendimin e gjykatés. Né asnjé rast kjo kohézgjatje nuk mund té kalojé kufijté e
caktuara né vendimin gjygésor.

Neni 8
Parime mbi trajtimin e té miturit gjaté zbatimit té planit individual

1. Gjaté zbatimit té planit individual sipas detyrimit té caktuar nga gjykata, i mituri trajtohet
me dinjitet nga cdo individ dhe autoritet si dhe informohet pér té drejtat e tij dhe mjetet e
ushtrimit té tyre.

2. Ndalohet ¢do lloj dhune dhe ndéshkimi té té miturit si masé korrigjuese pér pérmbushjen e
detyrimit té caktuar nga gjykata.

3. Té gjithé autoritet sipas kétij vendimi kané pér detyré té& mbrojné té dnhénat personale sipas
detyrimeve gé pércaktohen né legjislacionin né fugi pér mbrojtjen e té dhénave personale.

4. Autoriteti kompetent dhe personi pérgjegjés marrin masa pér ruajtjen e konfidencialitetit té
té miturit ndaj té tretéve.

5. Té miturit i garantohet ndihma ligjore dhe psikologjike.

Neni 9
Monitorimi/inspektimi i zbatimit té planit individual



1. Monitorimi/inspektimi i rregullt i punés sé autoriteteve sipas kétij vendimi kryhet nga
strukturat kompetente sipas natyrés sé masés sé caktuar.

2. Drejtuesi i strukturés pérgjegjése pér shérbimet shogérore né nivel vendor cakton
punonjésin pér mbrojtjen e fémijés si pérgjegjés pér marrjen e masave pér monitorimin e
zbatimit té Planit Individual dhe té respektimit té té drejtave té té miturit.

3. Vémendje e vecanté gjaté monitorimit i kushtohet pérdorimit té forcés, kufizimeve,
dénimeve disiplinore dhe formave té tjera té trajtimit té té miturit.

4. Né procesin e montorimit mund té marrin pjesé edhe organizma vendas ose té huaj qé
mbulojné céshtjet e drejtésisé pér té miturit.

Neni 10
Njoftimi i planit individual

1. I mituri, prindérit, pérfagésuesit ligjor i té mitur marrin njé kopje té planit individual
brenda 24 (njézet e katér) oréve nga miratimi i tij.
2. Plani individual pérmban pasojat né rast t¢ moszbatimit té tij dhe ményrat e njoftimit

té té miturit, prindérve dhe autoriteve rast pas rasti.
3. Njé kopje e planit individual depozitohet né gjykaté/prané strukturés pérgjegjése pér
shérbimet shogérore né nivel vendor.

Neni 11
Pérmbajtja e pérgjithshme e planit individual

1. Plani individual pérmban por jo vetém:
i) njésiné vendore prané té cilés i mituri do té pérmbushé detyrimin e caktuar nga gjykata
duke u kujdesur gé kjo té jeté e njéjté me vendbanimin e té miturit ose sa mé prané kétij;
ii) aktivitetet konkrete té té miturit pér pérmbushjen e detyrimit té caktuar nga gjykata;
iii) té drejtat e té miturit né konflikt me ligjin me géllim pérmbushjen e detyrimit té caktuar;
Iv) masa té tjera té vecanta me géllim pérmbushjen e detyrimit té caktuar nga gjykata té
tilla si:
a. késhillim psikologjik,
b. kurse pér menaxhimin e zemérimit,
c. trajtim té shéndetit mendor,
¢. mbéshtetje e familjes pér regjistrimin né gjendje civile,
d. mbéshtetje pér pérfshirje né skemén e ndihmés ekonomike,
dh. mbéshtetje pér pérfshirje né shérbimet e punésimit,
e. mbéshtetje pér pérfshirje né shérbimet shéndetésore, si dhe
€. c¢do ndérhyrje tjetér.
v) kohézgjatjen e planit individual duke caktuar datén e fillimit dhe t& mbarimit
vi) komunikimin dhe njoftimet gjaté zbatimit té planit individual;
vii) rregulla lidhur me ndryshimin e planit individual
viii) pasojat e moszbatimit ose té shmangies nga zbatimi i planit individual
iIX) bashképunimin institucional dhe ndarjen e pérgjegjésive
X) bashképunimin me shogériné civile
Xi) té drejtén e ankimit
xii) pérfundimi i pérmbushjes sé detyrimit té caktuar



2. Plani individual, sipas rastit, mund té pérmbajé masa pér mbéshtetjen e té€ miturit né ¢do
ndérhyrje gé do té pérmirésonte situatén familjare dhe rolin e familjes dhe do té garantonte
mbrojtjen e fémijés brenda saj.

4. Plani individual pérfshin té dhénat dhe kontaktet e personin pérgjegjés pér ndjekjen e
zbatimit té tij, si dhe té drejtat dhe detyrat e tij.

5. Plani individual hartohet né 3 kopje origjinale, té cilat i vihen né dispozicion té
miturit/pérfagésuesit ligjor, organit kompetent dhe personit pérgjegjés, duke shénuar datén e
miratimit dhe té pérfundimit té tij.

6. Plani individual nénshkruhet nga i mituri dhe personi pérgjegjés.

Neni 12
Masat e menjéhershme

1. Né rast se i mituri nuk pérmbush detyrimin/et e caktuara nga gjykata né pérputhje me
planin individual, personi pérgjegjés sipas pikés 3 té nenit 11té kétij vendimi njofton
menjéheré té miturin, prindin, pérfagésuesin ligjor me géllim marrjen e masave konkrete dhe
zgjidhjen e rastit.

2. Né raste se i mituri me gjithé masat e marra sipas pikés 1 té kétij nenin nuk pérmbush
detyrimin e caktuar nga gjykata, personi pérgjegjés vé ne dijeni drejtuesin e zyrés sé
shérbimeve sociale prané njésive vendore dhe punojésin e Njésisé pér Mbrojtjen e fémijéve té
cilét marrin masa t& menjéhershme, sipas legjislacionit né fugi.

3. NEé raste se i mitur nuk zbaton planin individual, autoriteti kompetent, punonjési i zyrés sé
shérbimeve sociale prané njésive vendore dhe punojési i Njésisé pér Mbrojtjen e fémijéve
marrin masa pér té njoftuar né ményré té menjéhershme gjykatén.

Neni 13
Vecorité e pérmbushjes sé detyrimit pér ndjekjen e arsimit té detyrueshém ose njé
programin mésimor

1. Autoriteti kompetent ve¢ parashikimeve té pérgjithshme, gjaté hartimit dhe zbatimit té
planit individual mban né vémendje:

i) nevojat e vecanta/individuale pér fémijén qé nuk arrin rezultatet e pritshme gé synon
programi mésimor i njé klase té caktuar, me géllim integrimin e tyre né sistemin e
edukimit;

ii) pérfshirjen né programet mésimore gé do té ndigen nga i mituri dhe prindérit duke i
zhvilluar kéto né bashképunim me té miturin dhe prindin;

iii) masat konkrete pér ofrimin e shérbimeve sociale dhe psikologjike brenda mjediseve té
shkollés

Iv) masat me géllim parandalimin e largimit nga shkolla para kohe té fémijés;

v) masat e tjera lidhur me ushgimin, pajisjen me libra dhe mjete didaktike, transport e té
tjera, me qéllim parandalimin e braktisjes sé shkollés pér arsye ekonomike;

vi) personin pérgjegjés gé do té mbikgyré zbatimin e vendimit té gjykatés brenda mjediseve
shkollore dhe njéherazi gé do té kujdeset pér parandalimin, trajtimin brenda shkollés
dhe raportimin tek autoritetet pérgjegjése té situatave té dhunés, duke pérfshiré edhe ato
ndérmjet veté fémijés brenda shkollés (bulizmi);

vii) personin pérgjegjés gé do t& mbikqyré té drejtén e fémijés pér t’u ¢lodhur, si dhe t&
drejtén pér té marré pjesé né aktivitete kulturore e artistike;



viii)detyrat e vecanta té mésuesve gé japin mésim né kéto klasa lidhur me mbajtjen e
dokumentacionit, raportimin e mbarévejtjes, institucionin/personin ku béhet raportimi
dhe periodicitetin raportimit;

iX) rolin e prindérve ose kujdestarve ligjoré té té miturit.

2. Autoriteti kompetent mund té marré té masa té tjera pér pérmbushjen e detyrimit té caktuar
nga gjykata duke u bazuar né ligjin pér arsimin parauniversitar si dhe ligjislacionin pér té
drejtat dhe mbrojtjen e fémijés dhe aktet nénligjore né bazé dhe pér zbatim té tyre.

Neni 14
Vecorité e pérmbushjes sé detyrimit pér ndjekjen e njé programi té formimit
profesional, sipas ligjit pér arsimin profesional

1. Autoriteti kompetent ve¢ parashikimeve té pérgjithshme, gjaté hartimit dhe zbatimit té
planit individual mban né vémendje:
1) programet e formimit profesional zhvillohen né pérputhje me legjislacionin né fugi mbi
arsimin dhe formimin profesional né Republikén e Shqipérisé;
i) pajisen e té miturit me certifikatén pérkatése pas pérfundimit té kurseve/programeve
profesionale té ofruara nga kéto institucione.

Neni 15
Vecorité e pérmbushjes sé detyrimeve gé rrjedhin nga marrédhénia e punés e siguruar
nga programet sociale té punésimit

1. Autoriteti kompetent vec¢ parashikimeve té pérgjithshme, gjaté hartimit dhe zbatimit té
planit individual né zbatim té kétij detyrimi mban né vémendje se:
i) ndalohet marrja né puné e fémijés nén moshén 16 vjec.
i) fémija mund té kryejé puné té lehta, gé nuk démtojné shéndetin, formimin e tij ose e
largojné até nga shkolla, sipas pércaktimeve té parashikuara né Kodin e Punés.
iii) i gjithé dokumentacioni né lidhje me marrédhéniet e punés plotésohet me ndihmé dhe
késhillimin ligjor pérkatés.
2. Autoritetet pérgjegjése veprojné né pérputhje me dispozitat e Kodit té Punés dhe
legjislacionit né fuqi pér té drejtat dhe mbrojtjen e fémijés.

Neni 16
Vecorité e riparimit té démit civil

1. Autoriteti kompetent vec¢ parashikimeve té pérgjithshme, gjaté hartimit dhe zbatimit té
planit individual né zbatim té kétij detyrimi mban né vémendje:

i) mundésité ekonomike té t& miturit dhe té prindérve té tij;

i) ményrén e reagimit té té miturit pas kryerjes sé démit dhe marrjen e masave prej tij pér
té minimizuar pasojat e démit;

iii) gatishmériné e t& miturit pér t¢ kompensuar démin pérmes démshpérblimit né té holla
0se né natyré pérmes kryerjes sé njé shérbimi, veprimi, pune, ose aktivitete té tjera
kompensuese;

iv) aftésité pér kryerjen e detyrave té vecanta;

v) ményrén dhe mjetet e riparimit t& démit civil.



Neni 17
Vecorité e pérmbushjes sé detyrimit pér ndjekjen e njé programi rehabilitues té
trajtimit psikologjik ose mjekésor, pérfshiré, sipas rastit, trajtimin detoksifikues nga
pérdorimi i alkoolit ose drogés

1. Autoritet pérgjegjése né ndjekjen e njé program rehabilitues té trajtimit psikologjik ose
mjekésor, pérfshiré, sipas rastit, trajtimin detoksifikues nga pérdorimi i alkoolit ose drogés
pérfshijné né veprimtaring e tyre dhe planin individual:
i) pérgatitjen e njé raporti né lidhje me gjendjen e té miturit né momentin e mbérritjes né
institucion si edhe ecurisé sé tij deri né pérfundim té programit rehabilitues.
i) ndjekjen e njé programi/plani rehabilitues té trajtimit psikologjik ose mjekésor,
pérfshiré sipas rastit trajtimin detoksifikues nga pérdorimi i alkoolit ose drogés té
kombinuar me

a. késhillim;
b. puné grupi;
c. terapi;

¢. kurset me natyré psikologjike pér menaxhimin e inatit, nervozizmit, dhe té
gjendjeve té tjera agresive;

d. plan té aktiviteteve kulturore/sportive;

dh. plan té aktiviteteve integruese/formuese/argétuese.

Neni 18
Vecorité e pérmbushjes sé detyrimit pér mos frekuentuar vende té caktuara dhe pér té
mos u shogéruar me persona té caktuar, té ciléet mund té ndikojné negativisht né sjelljen
dhe edukimin e tij

1. Autoriteti kompetent vec¢ parashikimeve té pérgjithshme, gjaté hartimit dhe zbatimit té
planit individual né pérmbushjen e kétij detyrimi mban né vémendje:
i) Q& té pérfshijé spjegime dhe késhillim té herépashershém té té& miturit lidhur me sjellje
gé ndikojné negativisht né edukimin e tij;
i) pércaktimin e vendeve qé nuk duhet té frekuentohen nga i mituri;
iii) njé listé té personave me té cilét i mituri nuk duhet shogéruar;
iv) bashképunimin e ngushté me familjen, shkollén dhe shoqériné civile vecanérisht né
mbikqgyrjen nga ana tyre té pérdorimit t€ mjeteve té teknologjisé sé informacionit dhe
informacionit té transmetuar né rrugé elektronike.

Neni 19
Dispozité e pérgjithshme

Ngarkohet Ministria e Drejtésisé, Ministria pérgjegjése pér c¢éshtjet e arsimit; Ministria
pérgjegjése pér céshtjet e punésimit; Ministria pérgjegjése pér c¢éshtjet e shéndetit dhe
mbrojtjes sociale pér fémijét, Ministria e Brendshme dhe njésité e vetgeverisjes vendore pér
zbatimin e kétij vendimi.

Neni 20
Hyrja né fuqi



Ky vendim botohet né Fletoren Zyrtare dhe i shtrin efektet nga data 1 Janar 2019.

